
Интервју со Американскиот Амбасадор Филип Рикер за 

Политичкиот Магазин “НИЕ” на Сител Телевизија 

14 март 10 

1.Моето прашање е како вие е овде во Македонија секаде сте присутни..постојано во 

акција,постојано состаноци,впрочем и за оваа интервју чекавме подолго време. 

Како што рековме – подобро некогаш, отколку никогаш и јас сум многу задоволен што, 

конечно, можеме да седнеме и да го направиме ова интервју.  Да јас сум многу зафатен, 

сакам да бидам зафатен, да работам многу и јас знам дека не е тајна дека уживам многу 

што сум овде во Македонија, посетувајќи и среќавајќи се со многу луѓе во мојава работа и 

не е само да  зборувам за САД  и за нашата политика и за нашата поддршка и за нашите 

проекти во Македонија, но исто така и за да ги слушнам граѓаните на  Македонија, исто 

како и да се сретнам со официјалните лица, со  дипломатите и со новинарите исто така. 

 

2.Важите за одличен познавач на состојбата во регионот и затоа прво онаа што е 

последно,средбата во Вашингтон,не знам дали имате доволно детали но јавноста 

сака да добие информација освен од грчките медиуми и од вас. 

Прво и најважно, јас мислам дека е важно не секогаш да се дава значење на медиумските 

шпекулации, јас со текот на годините научив дека честопати постојат т.н. стории од 

неименуван извор кои излегува дека не се точни. Јас немам многу информации за 

последните средби на Претседателот со Премиерот на Грција, но слушнав дека тоа биле 

важни средби и главна точка на Премиерот беше економската ситуација во Грција која 

има силен ефект и врз светската економија, на Европа и на Македонија исто така и тоа 

беше важно, очигледно, се дискутирало и за Балканот, вклучувајќи го и прашањето на 

името на Македонија затоа што нашата позиција, позицијата на Претседателот останува 

дека Македонија и Грција треба да најдат решение за ова прашање, така што исто како и 

на средбата на Премиерот со Државниот секретар Клинтон се разговараше за ова, мислам 

дека и  Претседателот јасно ја кажа нашата позиција. 

 

3.Медиумите од грчка страна шпекулираат за подршка за Грција и име северна 

Македонија и јазик северномакедонски,и дека тоа Претседателот Обама го подржал. 

Уште еднаш, медиумските шпекулации не се нешто што треба да се зема во предвид, 

Претседателот Обама, јас сум цврсто уверен, останува на ставот дека Грција и Македонија 

треба да најдат решение за ова прашање за да двете земји и сите ние можеме да 

продолжиме напред и нашата цел за Македонија е целосната интеграција во 

Евроатлантската заедница. 

 

4.Државниот Секретар Клинотн посочи дека Грција е лидер на Балканот и треба да 

води во процесите за интегрирање на регионот во ЕУ и НАТО.Има ли тука 

пристрасност или само различно толкување.Словенија направи многу повеќе за 

регионот.  

Јас мислам дека е очигледно дека Грција е лидер во регионот, Грција е голема земја со 10 

милиони луѓе со голема економија Навистина, овде во Македонија, Грција е главен 

инвеститор и игра многу важна улога во вашиот бизнис-сектор и во вашата економија 

исто како и во размената меѓу луѓето, имате многу блиски работи со вашиот сосед, така 

што јас мислам дека е вистина што Секретарот Клинтон кажа дека Грција треба да игра 

главна улога во регионот, Грција самата нагласи дека целта е цеслосната  интеграција на 

земјите од Западниот Балкан во ЕУ до 2014-та година и Секретарот Клинтон ја охрабри 

Грција да води во таа насока. 

 

5. Никој не може да те натера да прифатиш она што не можеш да го прифатиш. Но 

мислам дека е важно да се помисли на она што прави разлика во твојот живот, во 

животот на децата и внуците. Кога доаѓа до ова прашање - јазик, идентитет, мора да 

имате доверба во тоа што сте и што ќе бидете. Да ви цитирам нешто што го има 

кажано Елеонор Рузвелт, една од најголемите жени на 20 век.Таа рече: „Никој не 

може да те понижи без твое одобрение“. Треба да размислите за тоа - порачува Рикер. 

На што до помислам и како да ја врамам е рузвелт на балканско тло со соседи грци 

албанци срби и косовари. 
 

Видете, различните перцепции на историјата се многу вообичаени меѓу соседните земји, 

насекаде низ светот и Балканот не е навистина, така посебен во овој смисол. Дојде време, 

јас мислам така, да се фокусираме не на она што другите го кажале за вас, но да се 

фокусираме на стратегија за она што е најдобро за Македонија и за нејзината иднина, вие 

имате многу интересна и комплексна историја, она што треба да го сторите е да се 

фокусирате на многу позитивна и проактивна иднина. 

 

6.На вашата полседна прпорака ако можам така да ја насловам велите фиокусирајте 

се на одредницата фиром. Дали според вас се манипулира целиот пакет и 

политичките елити направија претстава дека за се се преговара ,од име , јазик 

идентитет пред тоа знаме устав мислите дека е намерна забуната или моментален 

политички профит и купување време. 

Се што можам да ви понудам е најдобар совет за ова – вашиот идентитет не е предмет на 

преговори, така што – не преговарајте за тоа, прашањето е замена на референцата ФИРОМ 

за меѓународна употреба, тоа е она што го блокира македонскиот евроатлантски пат и 

навистина, тоа е патот кон стабилноста или интеграцијата и тоа е она што треба да се 

разреши. 

7.Еве имаме нова ситуација со Бугарија која сака да потпише некаков траен договор 

за добрососедство,но на крај највероватно и тоа ке биде некаков ограничувачки 

фактор можеби утре Албанија може да произведе некаква состојба,станува ли 

Македонија тренинг центар за меѓународно право,дали се ова не ја разнишува 

довербата во меѓународните организации,или ке кажете дека тоа е можеби уште една 

причина да се дојде побрзо до решение со Грција. 

Знаете, во Букурешт, сите НАТО сојузници и тоа ја вклучува и Бугарија и сега Албанија, 

се согласија дека Македонија ги исполни критериумите за членство и тоа беше заедничка, 

консензуална одлука, едни од тие критериуми се и добрососедските односи, така што сите 

земји се согласија дека Македонија ги има тие добри односи и ги исполни критериумите, 

тоа што го рекоа беше по решението на прашањето на името со Грција – Македонија ќе ја 

добие поканата за членство, така што тоа е единственото прашање кое беше посочено и по 

решението на тоа прашање, Македонија ќе ја добие својата покана и ќе влезе во НАТО.  

 

8.Ако условно мкд прифати ерга омнес тоа значи и дека и сад , русија, кина индија и 

сите 120 останати ке го сменат *признанието под уставо име* или секој по своја 

желба би требало да реши. 

Знаете, моето искуство е дека хипотетичките ситуации и шпекулации  навистина не 

помагаат, наместо тоа вие треба да се фокусирате на решавањето на спорот. Точка!   

9. Дефинитвно патот за ЕУ и НАТО е врзан за името што ако до јуни не се најде 

храброст  на владата на груевски бидејки опозицијата неколку пати посочува се 

согласува со се што ке прифати груевски. 

Уште еднаш, ова се шпекулативни прашања и шпекулациите не помагаат, ние треба да се 

фокусираме на ситуацијата и на решавањето на прашањето. 

 

10.Можен ли е систем на излез од оваа статус кво ситуација со формирање на 

некаков заеднички договор од типот на потпишувањето на охридскиот рамковен. 

Знаете, Драган, мислам дека никој не сака статус-кво ситуација, повеќе од 90% од 

граѓаните се за Македонија нејзино членство во ЕУ и НАТО, лидерите на оваа земја треба 

да го почитуваат тоа и да се фокусираат на исполнувањето на тие цели. 

 

11.Мислите ли дека е демократски што за овој битен сегмент се избегнува 

парламентот. КОлку тоа е редовна практика еве во америка да се избегнува дебата со 

народните изгласана избраници па колку тоа и да е во македски услови гласачка 

машина ,Ве прашувам за ова бидејки имавте една изјава или порака   во една 

ситуација со буџетот мислам  цитирам, Рикер ги охрабри парламентарците да ја 

употребат својата моќ во контролата на буџетот и во распределбата на 

ресурсите. „Вие имате моќ, имате и средства. Владата може да предложи буџет, но 

вие сте тие кои имаат последен збор за распределба на ресурсите“, рече Рикер. Колку 

во тој контекст ке важи или важи истото и за името?  

Знаете, ова е многу добро прашање и тоа е прашање за македонските граѓани и 

македонските институции кои треба ова да го одговорат, така што јас ова ќе им го оставам 

на нив. 

12. Колку вон парламентарните т.н лидерски средби, го симнаа нивото на 

парламентот и создадоа  една слика дека за битни прашања треба да се разговара со 

лидерите а не со пратениците изгласани од грганите. 
 

Мислам, повторно, дека ова е прашање за македонските членови на  Парламентот и за 

гласачите кои ги избрале, секоја демократија треба да си ги реши сопствените процедури, 

навистина, ние како САД секогаш сме инсистирале на посилен Парламент, како што 

имаме и силна и одделна законска рамка и ние дадовме голем број средства преку нашите 

системски програми во текот на многуте години, ние, секако, многу силно го 

поддржуваме политичкиот дијалог, независно дали е преку Лидерски средби или во 

Парламентот, најверојатно тоа зависи од ситуацијата. Она што не не' радува, но и мене 

лично е кога меѓусебни навреди се делат во медиумите и стануваат главен начин на 

политичкиот дијалог, така што мислам дека различните начини за позитивна, вистинска 

дискусија во политиката во планирањето и распоредувањето на ресурсите е многу добра 

работа, не е лоша работа да имате повеќе начини на комуникација и во носењето одлуки и 

да ги носите тие одлуки транспарентно за граѓаните и гласачите, така што јас не би се 

двоумел да кажам дека еден тип на дијалог е подобар од другиот, јас мислам дека 

демократијата мора да определи што најдобро функционира за тој случај и за сопствените 

граѓани. 

 

13.Уставните измени и судскиот цовет и целиот пакет уставен суд,притисоците околу 

неговите одлуки.Колку се тоа е пренасочување на дебата во друг правец или бегање 

од една тема на друга далеку поопасна? 

Уште еднаш, сите тие дискусии и Лидерската средба која се одвива денеска додека го 

правиме ова интервју, јас би преферирал да го видам резултатот од тоа, но мислам дека 

фактот што дискусијата се одвива, дека лидерите од различни полички партии и сили во 

земјата можат да бидат заедно, да седнат и да имаат навистина рационална дискусија и да 

им презентираат на граѓаните навистина различни ставови, тоа е позитивна работа тоа е 

она што демократијата и  треба да биде. 

 

14.Како во тој контекст како одсуство на парламенрана дебата  и воопшто јавна 

дебата го коментирате фингирањето на НВО  дебата, демек дебата  од невладин или 

експертски сектор  и  еден цел арсенал на новосоздадени институти  и здруженија? 

Знаете, граѓанските групи, невладините   организации како што вие велите и слободниот 

тек на информации и дебатата се  критичниот дел од едно демократско општество САД 

активно го поддржаа развојот на граѓанското општество во Македонија, уште од 

независноста на Македонија, но, повторно, мислам дека вистинската одговорност за 

“здравјето” на вашата демократија лежи кај граѓаните на Македонија, жал ми е да кажам – 

по враќањето овде по цели 10 години, јас увидов дека граѓанскиот сектор овде во 

Македонија е послаб отколку што беше кога јас заминав од овде пред една деценија, 

разочарувачки е да се види на пример - дека НВО може да понуди некаква конструктивна 

критика и да при тоа биде обвинета од едната или другата страна дека е пион на една или 

друга партија, јас мислам дека македонските граѓани би биле многу подобро услужени до 

колку има помалку “ВАШИ И НАШИ” и повеќе “СИТЕ НАС”! 

15.Колку е важно цивилниот сектор да остане грагански цивилен ? 

Апсолутно, граѓанското општество мора да има моќ, да може да биде глас надвор од 

Владата и ми се допаѓа и вашата поента дека треба да има и одредено ниво на граѓански 

дијалог, одредено ниво на цивилност треба да биде дел од овие дискусии, тоа важи не 

само за граѓанските асоцијации и НВО-а, туку исто така и за политичките партии и за 

Владата и за медиумите. Би било одлично, јас така мислам, и од она што сум го слушнал 

патувајќи низ Македонија и зборувајќи со многу различни групи граѓани - и тие би биле 

многу позадоволни доколку политичкиот дискурс и тонот на политичкиот дијалог се 

подигне. 

16.Кога Македонија ке заслужи визна либерализација како и Грцијаи дали тоа што 

се случува со азилантите во Белгија е дополнително оптоварување на ситуацијата. 

Мислам дека најважна работа за Македонија е да се фокусира на својата интеграција во 

клучните институции од евроатлантското семејство - тоа се НАТО и ЕУ и дури тогаш да 

се занимава со другите работи, јас имам многу искуство и во региони со други земји кои 

се приклучија на нашата визна програма и прва работа која мораше да ја направат е да се 

приклучат на НАТО и ЕУ и нивните земји да растат економски, невработеноста опаѓаше и 

дури тогаш можевме да ги почнеме дискусиите околу посебните критериуми потребни за 

добивање безвизен режим. 

 

17. На крајот како Македонија да дојде до нивото моментот или она што се случи на 

вашите претседатеслки избори, кога кога сенаторот Џон Меккејн достоинствено го 

призна поразот и веднаш се обврза дека ќе работи со новоизбраниот претседател 

Барак Обама за доброто на земјата. Од своја страна, пак, претседателот Обама избра 

да се сретне со сенаторот Меккејн и со другите лидери од Републиканската партија и 

Тој, исто така назначи членови од опозициската Републиканска партија на клучни 

позиции во неговата администрација да и' помогне на земјата да се консолидира и да 

се соочи со огромните предизвици што ги имаме. Далеку е Америка  но,..... ? 

Дозволете да кажам, дека прво и основно Америка е далеку од перфектна, ние ја 

практикуваме оваа идеја за демократија 234 години и јас посакувам овој политички 

дијалог во САД на одредени прашања да биде подобар. Јас првпат видов, минатата 

година, по успешните претседателски избори кои ги оддржавте во Македонија,поразениот 

кандидат на изборите јавно му честиташе на победникот, така што тоа беше знак на 

прогрес, можеби во дијалогот, исто како што знаете сенаторот Меккејн му честиташе на 

Претседателот Обама и вети дека ќе соработува со него, како со нов претседател на САД.  

Јас се сретнав со членови на сите политички партии овде во Македонија и со политичари 

и видов дека дури и приватно, заедно тие можат да имаат цивилизирана комуникација и 

дури и да се согласат во одредени области и се прашував дали Македонија може да 

размисли, да погледне во иднина за промени кои би можеле да помогнат во овој поглед и 

би потенцирал дека подоцна месецов - на 23-ти Националниот Демократски Институт кој 

работи овде во Македонија многу години со наша поддршка ќе биде домаќин на 

Академска конференција за прашањето на отворени парламентарни листи, така што во 

отворен систем во кој самите гласачи ќе решат за редот на кој ќе бидат подредени 

кандидатските листи, не партиите - тоа им дава моќ на граѓаните, на гласачите, не на 

политичките партии и нивната Конференција може да отвори дебата во јавноста – за ова 

прашање и секако, ова ќе биде до Македонија да реши, но може да биде чекор кој ќе го 

подобри политичкиот дијалог, кога гласачите директно се одговорни за изборот на 

нивните претставници во Парламентот. 

 

18. Каков е вашиот впечаток, кога дел од партиите своето опстојување или дигање 

на рејтингот го градат преку воинствени изјави или  што порадикален пристап  тоа 

повиско рејтинг. Еден измиксан полулизам,национализам скрен преку грижа за 

нацијата за народот. 

Знаете, најголемите рејтинзи на одобрување кои што јас сум ги видел за што било, во 

анкети, од кога сум во Македонија е за НАТО и ЕУ членство, над 90%, ништо, ниту едно 

прашање, ниту една индивидуа не доаѓа ниту блиску до таа граница. 

 

Г-дине амбасадор, ви благодарам многу. 

Ми беше чест Драган. 


